O STEG VALORA POSITIVAMENTE A SENTENZA XUDICIAL
AO RESPECTO DO ACONTECIDO NO IES GARCIA BARROS
(INTERCEPTACION ILEGAL DE DATOS INFORMATICOS E
DESCUBRIMENTO E REVELACION DE SEGREDOS)

Sindicato de Traballadoras e Traballadores do Ensino de Galiza

Hai case dous anos, a finais do curso 2016-2017, a prensa fixose eco do caso acontecido no IES
Garcia Barros da Estrada, onde alumnado deste centro fora quen de acceder s contas de correo
corporativo dunha parte do profesorado. O STEG daquela tivera coflecemento do xeito en que

o alumnado cometera esta vulneracion da privacidade e, para a nosa sorpresa, resultou que non
era preciso ter grandes conecementos de informatica por parte do alumnado, e que poderia

estar sucedendo en todos os centros educativos en que o alumnado tivese acceso a un equipo
informatico de uso compartido co profesorado. Pero a nosa sorpresa foi ainda maior cando, tras
pasar semanas dende que a Conselleria cofieceu os feitos, non realizou comunicacién ningunha ao
resto dos centros educativos onde poderia estar sucedendo exactamente o0 mesmo.

Por aquel entén, o STEG apoiara o profesorado do centro, facéndose eco do comunicado do
seu claustro —onde se denunciaba que se violara a sua privacidade, ao tempo que se esixia que
os servizos xuridicos da Conselleria se volcasen na proteccién dos dereitos das traballadoras

e traballadores do ensino-. Igualmente, lamentouse daquela o tratamento sensacionalista e
pouco rigoroso dalgun sector da prensa, que sé daba informaciéns de parte, asi como a non
comparecencia dos responsabeis politicos.

Na mesma lina, o STEG contribuiu como mellor puido, poiéndose en contacto con persoal experto
en informatica e transmitindolle aos centros educativos as medidas de seguridade precisas para
comprobar e, no seu caso, eliminar a posibilidade de que esta mesma situacion se dese noutros
centros educativos.

Posteriormente, 0s nosos servizos xuridicos asesoraron legalmente as nosas afiliadas asi como un
importante numero de profesorado afectado pola situacién (case medio centenar). Case dous anos
despois, o proceso xudicial chegou a sua fin, coa condena do alumnado responsabel dos delitos

de interceptacién ilegal de datos informaticos e descubrimento e revelacion de segredos. O STEG,
respectando as decisidns xudiciais, sempre foi mais partidario, en todo caso, de facer pedagoxia que
de sancions. Ao tempo que considera que o importante é que quedou clara a absoluta dilixencia do
profesorado do centro, o que contribuird sen dubida a recuperar a normalidade no funcionamento
do centro e garantird o restablecemento do clima de confianza, didlogo, respecto e tolerancia de
todos os axentes da comunidade educativa que se viu afectada.

